
EU koronaduođaštus 22.6.2021

■ EU koronaduođaštus sisttidoallá golbma
duođaštusa: boahkohanduođaštusa,
teastaboađusduođaštusa ja duođaštusa
buhccon koronavirusdávddas.

■ Sáhtát viežžat nuvttá duođaštusaid
IežanKantas čujuhusas kanta.fi.

■ Sáhtát vurket duođaštusa iežat telefovdnii
dahje váldit das šearbmagova. Ná
duođaštus lea dus válmmašin, go dárbbašat
dan. Sáhtát maiddái printet duođaštusa
báhpára ala.

■ EU boahkohanduođaštus lea anus 22.6.
rájes. EU teastaboađusduođaštus ja
duođaštus buhccon koronavirusdávddas
leat IežanKantas 14.7. rájes.

Boahkohanduođaštus IežanKantas
EU koronaboahkohanduođaštus addo juo vuosttaš 
boahkoheami maŋŋá, ja dat leat oažžumis IežanKantas 
maŋimustá viđa jándora siste boahkoheamis.

Jus du boahkohanduođaštus ii leat IežanKantas 
ja dárbbašat dan dakkaviđe, váldde oktavuođa 
dearvvašvuođafuolahusa ovttadahkii, gos ožžot 
boahkoheami.

EU koronaboahkohanduođaštus buhtte álbmotlaš 
koronaboahkohanduođaštusa.

Koronaboahkohanduođaštusa geavaheapmi 
EU-guovllus 
EU koronaboahkohanduođaštusa sáhttá geavahit 
rádjerasttildandiliin EU-guovllus. EU-riikkat mearridit 
ieža eará dárkilut geavahandárkkuhusaid.

EU-riikkat váldet koronaduođaštusa atnui sierra áigge. 
Mátkkošteaddji galgá ovdal mátkki ieš čielggadit, 
makkár duođaštusa čuozáhatriika gáibida.

Lassedieđu koronadilis ja mátkkošteapmái laktáseaddji 
rávvagiin EU-riikkain oaččut dáppe. 
https://reopen.europa.eu

Ná oaččut duođaštusa 
IežanKantas

1. Čálit sisa IežanKantai
kanta.fi-siiddus neahttabáŋko-
dovddaldagaiguin dahje
mobiilasihkkarastimiin.

2. Vállje gurot ravdda fálus
’Koronatodistus’. Liŋka
koronaduođaštusa viežžamii
gávdno maiddái njuolga
IežanKanta ovdasiiddus.

3. Viečča duođaštusa nu, ahte
coahkkalat liŋkka ”Avaa
koronarokotustodistus (pdf)”.
Jus dus lea duođaštus, dat
rahpasa ođđa gaskabláđđái
pdf-hámis.

Rávvagiid ja lassedieđuid 
gávnnat čujuhusas  
kanta.fi/koronatodistus

■ Min telefonáššiiddikšunbálvalus
bálvala árgabeaivve dmu 9–16
nummiris 020 634 4588

■ Šleađgapoasta:
asiakaspalvelu@kanta.fi

http://kanta.fi/koronatodistus

